
Novum argum entum  apologeticum  in M atth. 28, 11—15.

In Com mentariis trim estralibus a Societate philologica Po- 
lonorum  editis, quae „E os“ inscribuntur, eruditus philologus 
Posnaniensis inscriptionum  explicandarum  peritissim us, Hiero
nymus M arkowski doctam  dissertationem  „De G raeca inscrip
tione N azarea“ publici iuris fecit *), cuius argum enta theologis 
quoque utilitates quasdam  praebere possunt. Agitur de edicto 
a caesare Augusto ludaeis Palestinensibus prom ulgato, cuius 
contextus apud Franciscum  C u m  o n t  leg itu r2):

Ακχταγμα Καίσαρος 
Ά ρέσκει μοι τάφους τόνβους 
τε οΐτινες εις θρησκείαν προγόνων 
εποίησαν η τέκνψν ή οικείων,

5 τούτους μένειν άμετακεινήτους
τόν αιώνα. Έ α ν δε τις επιδίξη τι- 
να η καταλελυκότα ή άλλω τιν'ι 
τρόπω τούς κεκηδευμένους 
εξερριφφότα ή εις ετέρους 

10 τόπους δώλω τον ηρώ μ ε-
τατεθεικότα επ’ αδικία τη τών 
κεκηδευμένων ή κατόχους ή λ ί
θους μετατεθεικότα, κατά τού 
τοιοότου κριτήριον εγώ κελεύω 

15 γενέσθαι, καθάπερ περί θεών, 
εις τας τών ανθρώπων θρησκ- 
κείας· πολό γάρ μάλλον δεήσει 
τούς κεκηδευμένους τειμάν· 
καθόλου μηδενί έξέστω μετα-

») Vol. XXXVIII, Leopoli 1937, p. 429—443. — Cf. eiusdem auctoris: 
D e Caesaris Graeco titulo Palaestino. Munera philologica Ludovico Ćwi
kliński oblata, Posnaniae 1936, p. 128—137.

2) Un reserit impérial sur la violation de sépulture. Revue historique. 
56-e année CLXIII 2, mars-avril 1930, p. 241—265.



2 0  κεινήααι. E i δε ρ,ή, τούτον εγώ κε
φαλής κατακριτον ονόματι 
τορ,βωροχίας θελω  γενέσθαί.

Accurata atque verbosa rei investigatione peracta M ar
kowski sequentia concludit: C aesar igitur secunda parte edicti 
Nazarei, vv. 6—20, in hominem rite praescrip tis verbis apud m a
gistratum  Romanum delicti in sepulcrorum  funeratum ve adm issi 
accusatum  iudicium  im pietatis secundum  leges sacras indige
narum  Palaestinae, extrem a parte, vv. 20—22, in calum niatorem  
alterum  sepulcra reliquiasve revellisse false crim inatum  iudicium 
capitis fieri iubet.

Itaque sim iliter atque in edictis Cyrenaeis I et IV modi 
iudiciorum  capitis in Cyrenaica provincia ad  hom icidia vindi
canda constituendorum  ordinatus, in edicto N azareo genera iudi
ciorum in Palaestina ad delicta sepulcrorum  violatorum  iudicanda 
et ad calum nias ad eiusmodi m aleficia spectantes persequendas 
faciendorum  praecipiuntur.

Ad calum niatorem , non ad verum sepulcri funerative vio
latorem , optim e quadrat, quod in vv. 21—22 ονόματι τομ,βψρυχίας 
locutio tantum m odo nom en actionis atque causam  eius ex prae
scriptis verbis iuris, non ex ipsa re vere facta prom ptam  de
notat 3).

Nunc vero, quod m agis theologorum  in terest: O pe illius 
interpretationis, quae extremum edicti N azarei enuntiatum  ad 
istud  genus calum niatorum  coërcendum  scriptum  esse explicat, 
etiam quaestio  illa solvi posse videtur, quae ex rebus apud 
M a t t h a e u m  28, 11—75 m em oriae traditis oritu r: cur prin
cipes sacerdotum  et prim ores Iudaeorum  A postolos, quam quam  
eos corpus J e s u  C h r i s t i  ex sepulcro furatos esse divulgabant, 
crimine sepulcri corrupti funerative iniuria affecti non arces- 
serin t?

Si extrem o edicti Nazarei enuntiato calum niator alteri cri
men sepulcri revulsi funerative contrectati inferens iudicio ca
pitis subiici iubetur, sacerdotes et prim ores Judaeorum , quom inus 
A postolos illius criminis apud m agistratum  Romanum insim u
larent, ea re prohibitos esse apertum  est, quod se ipsos, si istud 
crim en apud m agistratum  Rom anum  protulissent, nec praescrip tis 
verbis dem onstrare potuissent, periculum  capitis subiturus fuisse 
haud ig n o rab an t4).

Restat, quod in m argine auctor d issertationis adicit : C on
troversias inter principes sacerdotum  prim oresque Iudaeorum  et

3) D e Graeca inscriptione Nazarea, 1. c., p. 435 sq.
4) De Graeca inscriptione Nazarea, 1. c., p. 442.



A postolos ex horum  doctrina de resurrectione J e s u C h r i s t i  
p raedicata ortas ansas docum enti Nazarei prom ulgationis prae
buisse, id quod C u m  o n t  1930, p. 265—266 opinatus est, novis 
argum entis fulcire studet Stephan L ö s c h ,  D iatagna Kaisaros. 
Die Inschrift von Nazareth und das Neue T estam ent. Eine 
U ntersuchung zur neutestam entlichen Zeitgeschichte (Freiburg 
in B reisgau 1936) praesertim  p. 64—77 et 9 7 5).

Quae docti philologi argum enta ad theologorum  com m odi
tatem  notasse iuvat.

Poznań Bronislaus Gładysz.

s) Ibidem p. 443, nota 16.


